
Ғаламтордың ғажабы мен азабы
21-ші ғасырда адам баласын гаджетсіз елестету мүмкін емес. Қазір бесіктен белі шықпаған бүлдіршіннің өзі ұялы телефон ұстап отырғанын байқаймыз. Тіпті араларында заманауи қондыр- ғыларды ата-анасынан жетік меңгерген балғындар да баршылық. Көбіміз қолымыз қалт етсе, интернетке кіруге тырысамыз. Компьютер алдына отыра салысымен өзге дүниені, жұмысты, жеке істерді жиып қойып, виртуалды әлемге еніп кететініміз тағы бар. Бұл адамды шын өмірден алыстатып, қияли дүние ортасына тарта түседі. Құмарлық асқына келе тәуелділікке ұласып кетпесе болғаны.
- Интернетке тәуелділік деген ұғым елімізде соңғы кездері пайда болды. Ал Еуропада 1995 жылдардан бері айтылып келеді. Психолог болған соң маған петропавлдық ата-аналар бала- ларынан телефонды қалай алып қоярларын білмей жиі хабарласады. Мектеп жасындағы балалар достарынан, туыстарынан алыстап, көңілдері тек интернетті қалап тұрады. Оқуға, жұмысқа ынтасы жоғалады, ұйқысыздық пайда болады. Ең соңында құмарлық адамның психикалық және физикалық денсаулығына кері әсерін тигізеді, - дейді психолог Зәуреш Маратқызы. Айтуынша, телефонға тәуелділіктен баланы ажырату үшін гаджеттерді ұстау уақытын шектеу қажет. Бірден алып қоюға тағы болмайды.
Қаламыздың тұрғыны Ботагөз Еслямбекованың ұлы кезінде компьютерлік ойындарға әуес болған екен. Сабақтан қолы босаса болды компьютерлік клубтарға жүгіретін. Ата-анасының қуанышына орай, жасөспірім бұл дерттен өз бетінше айыққан. Оған себеп - ұлттық бірыңғай тестілеуге дайындық.
- Рауан күнде компьютер клубтарына баратын. 11-сыныпта ұлттық бірыңғай тестілеуге дайындық кезіндегі алған ұпайлары көңілінен шықпады. Мектеп директоры да, ұстаздары да қобалжи бастады. Қуанышымызға орай, ұлым жаман әдетті тастап, сабақ оқуға мықтап кірісті. Нәтижесінде қалаған жоғары оқу орнына түсті, - деп еске алды Ботагөз Болатқызы.
Психологтардың пікірінше, компьютерлік ойындарға деген тәуелділік тез басылуы мүмкін. Алайда бүгінгінің қасіреті - ғаламтордың торынан құтылу қиын. Ғаламтордың негізгі көзі “Gооgle”-ге кірмеген адам жоқ шығар. Қазіргі жастар үшін білімнің көзі - кітап емес, осы ин- тернет. “Іздегенің алдыңнан, қиналмай-ақ табылар” деген ұранмен керектің барлығын тауып ала алады. Бірақ қажетті дүниені іздеп отырып, басқа жаққа кетіп қойғанын байқамай да қалады.
Ғаламторға деген тәуелділік қазір ғаламдық мәселеге айна- лып бара жатыр. Соның кесірі- нен адамдар арасындағы қа- рым-қатынас бұзылуда. Бір-бірі- мен сөйлесуді, сыр бөлісуді ұмы- тып бара жатқандай.
- Ғаламтордың торына ілік- кен жастарды көргенде жаным ашиды. Жуырда бір жігіт теле- фонға телміріп бара жатып, байқамай бағдаршамның қызыл түсіне өтіп кетті. Көлік қағып кете жаздады. Мұны көрген жаяу жүр- гіншілер де, көлік жүргізушілері де шу шығарды. Алайда құлақ асқан ол жоқ. Естімеген кейіп та- нытып кете барды, - дейді қала тұрғыны Ануар Амангелді.
Мұндай оқиғаларды қаламыз- дың көшелерінде жиі байқай- мыз. Тіпті телефоннан көз ал- маған қалпы жол-көлік апатына ұшырап жатқандар да бар. “Те- мір тұлпар” тізгінінде отырып, екі көзін телефоннан алмайтын- дардың әрекеті тіпті дұрыс емес.
Ғаламторға деген тәуелділік қазір ғаламдық мәселеге айналып бара жатыр. Соның кесірі- нен адамдар арасындағы қарым-қатынас бұзылуда. Бір-бірі- мен сөйлесуді, сыр бөлісуді ұмытып бара жатқандай.

Ғаламтордың торына іліккен жастарды көргенде жаным ашиды. Жуырда бір жігіт теле- фонға телміріп бара жатып, байқамай бағдаршамның қызыл түсіне өтіп кетті. Көлік қағып кете жаздады. Мұны көрген жаяу жүргіншілер де, көлік жүргізушілері де шу шығарды. Алайда құлақ асқан ол жоқ. Естімеген кейіп танытып кете барды, - дейді қала тұрғыны Ануар Амангелді.

Мұндай оқиғаларды қаламыздың көшелерінде жиі байқаймыз. Тіпті телефоннан көз ал- маған қалпы жол-көлік апатына ұшырап жатқандар да бар. “Темір тұлпар” тізгінінде отырып, екі көзін телефоннан алмайтындардың әрекеті тіпті дұрыс емес.

Негізінен ғаламторды дұрыс қолдана алатын адамдар үшін оның тигізер пайдасы мол. Биз- нес жасау, білім алу, жақын адамдармен қарым-қатынас орнатуда көмегі орасан. Қажет десеңіз, осы ғаламтор арқылы өмірлік жұбын тауып, бақытты ғұмыр кешіп жатқандар да бар. Сондықтан интернеттің тиімді тұстарын көбірек пайдаланайық.

